
“Wah bro, kereta baru!”
Alamak, baru tahu ke?
Kenalah tayang menayang,
Barulah dunia sayang!
Kan?

“Biar betul sis, rumah baru lagi?”
Eh eh, mestilah baru u all,
Apa kelas hidup dalam rumah berdaki,
Korang mesti panas dengan I all!
Kan?

“Oh my God, business dia dapat duit berkepuk!”
Dah tu, siapa suruh malas kerja,
Duduklah tercongok sampai mereput,

Kau ingat duit turun dari langit macam itu saja?
Tidak, kan?

“Hey you all, aku hebat, aku kaya, aku ada!”
Di mana sahaja, merobek jiwa, menyesakkan dada!
Tapi kau ada?
Tidak, kan?



Antara kalian, adakah yang cakna? ﬁ :-.; 123 =
Yang aku ada hanya kecewa,
Merasa diri tidak berguna,
Pesta nikmat dunia ditontonkan jua!
Betul lagi, kan?

Yang hebat dan kaya dipuja-puja,
Terbang ke langit, lupakan tanah,

Kita juga yang punya angkara,
Tersalah niat, tersasar kaedah.

Hiburan tunjuk dan tayang semakin parah,
Dia yang sengkek merana berdarah,
Selagi pemuja dunia masih bersepah,
Mimpikan saja untuk berubah!

Begitulah alunan hidup sang picisan,
Hanya mampu terliur ceritera kayangan,
Dunia nan itu tiada rahsianya,
Malu dan aib entah mana hilangnya!

Mahu juga aku bertanya,
“Jika aku lapar, makan atau tidak,
Adakah yang sudi peka?”
Yang ada hanya tayangan wayang,
Kehidupan yang sarat kebendaan,
Aku yakin,

Mestilah tidak, kan?”

